
RIVOJLANGAN MAMLAKATLARDA 
INVESTITSIYALARNI JALB QILISH — 
IQTISODIY TARAQQIYOTNING 
MUHIM OMILI
Bayitova Rohatoy Bahrom qizi 
Webster University in Tashkent magistranti 
E-mail: rokhatoybayitova@mail.ru

Annotatsiya. Maqolada investitsiyalarning iqtisodiy mohiyati, investitsiyalarning mazmuni, mohiyati, 
xususiyatlari, funksiyalari va iqtisodiyotni rivojlantirishdagi roli tadqiq qilingan. Investitsiyalarning makro 
va mikroiqtisodiyot darajasidagi funksiyalari tasniflangan va tavsiflangan. Investitsiyalarning funksiyalarini 
davlat, iqtisodiyot va xususiy darajada tasniflashning zarurligi asoslab berilgan. Rivojlangan mamlakatlarda 
investitsiyalarni jalb qilish orqali ishlab chiqarish va qayta ishlash sanoatini rivojlantirishdagi roli baholangan 
hamda to‘g‘ridan-to‘g‘ri investitsiyalarni jalb qilish dinamikasi tahlil qilingan. Tadqiqot natijalari asosida umumiy 
xulosalar shakllantirilgan va rivojlangan mamlakatlarda investitsiyalarni jalb qilish hamda samarali o‘zlashtirishga 
qaratilgan tavsiyalar ishlab chiqilgan.

Kalit so‘zlar: investitsiya, to‘g‘ridan-to‘g‘ri investitsiyalar, investitsiya loyihalari, asosiy kapital, funksiya, 
intensiv rivojlanish, ishlab chiqarish sanoati, moliyalashtirish, markazlashgan mablag‘lar, markazlashmagan 
mablag‘lar, investitsiya faoliyati, xorijiy investitsiyalar, investitsiya muhiti, yalpi ichki mahsulot, modernizatsiya, 
investitsiya resurslari, moddiy boyliklar, nomoddiy boyliklar, risklar.

Abstract. The article examines the economic nature of investments, the content, nature, characteristics, 
functions and role of investments in economic development. The macro- and microeconomic functions 
of investments are classified and described. The need to classify the functions of investments at the state, 
economy and private levels is justified. By attracting investments in developed countries, the role of investments 
in the development of manufacturing and processing industries was evaluated, and the dynamics of attracting 
direct investments was analyzed. Based on the results of the research, general conclusions were formed and 
recommendations aimed at attracting investments and their effective utilization in developed countries were 
developed.

Keywords: investment, direct investment, investment projects, fixed capital, function, intensive 
development, manufacturing industry, financing, centralized funds, decentralized funds, investment activity, 
foreign investment, investment environment, gross domestic product, modernization, investment resources, 
material assets, intangible assets, risks.

Аннотация. В статье рассматривается экономическая природа инвестиций, содержание, 
сущность, характеристики, функции и роль инвестиций в экономическом развитии. Классифицируются 
и описываются макро- и микроэкономические функции инвестиций. Обосновывается необходимость 
классификации функций инвестиций на государственном, экономическом и частном уровнях. 
Оценена роль инвестиций в развитии обрабатывающей и перерабатывающей промышленности за 
счёт привлечения инвестиций в развитых странах, проанализирована динамика привлечения прямых 
инвестиций. По результатам исследования сформированы обобщающие выводы и разработаны 
рекомендации, направленные на привлечение инвестиций и их эффективное использование в 
развитых странах.

Ключевые слова: инвестиции, прямые инвестиции, инвестиционные проекты, основной 
капитал, функция, интенсивное развитие, обрабатывающая промышленность, финансирование, 
централизованные фонды, децентрализованные фонды, инвестиционная деятельность, иностранные 
инвестиции, инвестиционная среда, валовой внутренний продукт, модернизация, инвестиционные 
ресурсы, материальные блага, нематериальные активы, риски.

K I R I S H
Xalqaro investitsiyalar istiqbollari bugungi kunda dolzarb bo‘lib kelmoqda. Natijada, rivojlangan 

mamlakatlarda to‘g‘ridan-to‘g‘ri investitsiyalar hajmi 12 foizga kamayib, 2023-yilda 1,3 trillion dollarni tashkil 
etgan bo‘lsa-da, pasayish cheklangan bo‘ldi, rivojlanayotgan mamlakatlarga investitsiya oqimi sezilarli darajada 
oshdi va investorlar uchun sanoat va infratuzilmada yangi loyihalarga investitsiyalarni jalb qilish muhim 
hisoblanib qoldi [1].

Jahon amaliyotida iqtisodiyotni barqaror rivojlantirish borasida to‘g‘ridan-to‘g‘ri investitsiyalar eng muhim 
shakllardan biri hisoblanadi. Aynan shu sababdan ham keyingi yillarda investitsion loyihalarga investitsiyalarning 
umumiy hajmi ko‘plab mamlakatlarda YaIMning 30–40 foizini tashkil etadi. Masalan, Jahon banki ma’lumotlariga 
ko‘ra, 2024-yilda Xitoyda umumiy investitsiyalar YaIMning 43 foizini, Hindistonda 30 foizini, AQShda esa 21 
foizini tashkil etgan [2].

M A V Z U G A  O I D  A D A B I Y O T L A R  S H A R H I 
O‘zbekiston Respublikasining 2019-yil 25-dekabrdagi “Investitsiyalar va investitsiya faoliyati to‘g‘risida”gi 

O‘RQ-598-son Qonunining 3-moddasida1: “investitsiyalar — investor tomonidan foyda olish maqsadida ijtimoiy 
soha, tadbirkorlik, ilmiy va boshqa faoliyat turlari obyektlariga tavakkalchiliklar asosida kiritiladigan moddiy 
va nomoddiy boyliklar hamda ularga bo‘lgan huquqlar, shu jumladan intellektual mulk obyektlariga bo‘lgan 
huquqlar, shuningdek reinvestitsiyalar” sifatida ta’riflanadi.

Investitsiyalash — davlat, jismoniy va yuridik shaxslarning qiymatli va moddiy ko‘rinishdagi kelgusidagi 
turli faoliyat turida foydalanish uchun mablag‘ yig‘ish jarayonidir. Shuningdek, ilmiy maktab namoyandalari M. 
Keyns, I. Fisherning ta’kidlashlaricha, investitsiyalar bu — kelajakda kutilgan daromadni olish uchun qilingan 
xarajatlar, deb ilmiy yondashilgan2. Xususan, bu yerda investitsiyaga, asosan, har qanday investorning asosiy 
maqsadi kelajakda daromad olishga kiritilgan pul mablag‘lari sifatida qaralgan.

J. M. Keyns investitsiyalarni quyidagicha ta’riflaydi: “Belgilangan davrdagi ishlab chiqarish faoliyati 
natijasida kapital qiymatining joriy o‘sishi, belgilangan muddatga daromadning foydalanishdan qolgan qismi”3. 
Bu yerda investitsiyadan ko‘ra jamg‘arish haqida ko‘proq fikr bildirilmoqda. Zero, iste’mol uchun ishlatilmagan 
daromadning bir qismi jamg‘armadir, jamg‘arma esa har doim ham investitsiya bo‘lavermaydi. Jamg‘armani 
investitsiyaga aylantirish uchun pul mablag‘larini biror tadbirkorlik faoliyatiga yo‘naltirish kerak, natijada esa bu 
mablag‘ o‘z egasiga daromad keltirishi kerak.

Dale V. Jorgensonning fikricha, investitsiyalar nazariyasining boshlang‘ich nuqtasi korxonaning 
optimallashtirish muammosini hal qiluvchi iqtisodiy vosita hisoblanadi4. Iqtisodchi olim tomonidan ilgari surilgan 
yondashuv korxonaning pul mablag‘lari harakatini optimallashtirishga qaratilgan.

Investitsiya xatti-harakatlarini tushunish iqtisodiy faoliyatni va pul-kredit siyosatining oqibatlarini tavsiflashda 
markaziy rol o‘ynaydi va u bilan takroriy ravishda siyosatchilar va tadqiqotchilar uchun qiziq bo‘lgan mavzuni 
shakllantiradi.

A. Baddeley ta’kidlaganidek, investitsiya faoliyati nafaqat hozirgi va kelajakdagi iqtisodiy farovonlikni 
qo‘llab-quvvatlaydi, balki ish bilan ta’minlash, yalpi talab, shuningdek, milliy daromad va YaIMga ta’sir qiladi5. 

Mamlakatimiz iqtisodchi olimlari prof. N. G‘. Karimov, R. X. Xoshimov investitsiyani uzoq muddatga 
qo‘yishdir, deb e’tirof etganlar6. Demak, investitsiyalar kapital qiymatini saqlash va ko‘zlangan samarani olish 
orqali har qanday mamlakatning yaqin va uzoq kelajakda rivojlanish istiqbollarini belgilab beradi7. 

T A D Q I Q O T  M E T O D O L O G I YA S I 
Mazkur mavzuni yoritishda tahlil, induksiya, deduksiya, tizimli va kompleksli yondashuv usullaridan 

foydalanildi.

1	  O‘zbekiston Respublikasining “Investitsiyalar va investitsiya faoliyati to‘g‘risida”gi O‘RQ-598-son Qonuni. 25.12.2019. Qonun 
hujjatlari ma’lumotlari milliy bazasi, 26.12.2019-y., 03/19/598/4221-son. URL: https://lex.uz/docs/-4664142

2	  Alchian, A. A. (1955). “The Rate of Interest, Fisher’s Rate of Return over Cost, and Keynes’ Internal Rate of Return”. American 
Economic Review, vol. 45, no. 5, pp. 938–943.

3	  Кейнс Дж.М. Общая теория занятости, процента и денег. - М., 1978. - 128-б.
4	  Theories of Investment: A Theoretical Review with Empirical Applications Working Paper 2013 2-3. P 
5	  What Drives Firm Investment? A Closer Look at the Role of Interest, Exchange and Bank Lending Rates. Siloni Günther 2019 3 

P 
6	  N. G‘. Karimov, R. X. Xoshimov. Investitsiyalarni tashkil etish va moliyalashtirish. D.: TDIU, 2011-yil, 40-bet.
7	  TDIU ilmiy elektron platformasi. URL: www.tsue.scienceweb.uz

T A H L I L  V A  N A T I J A L A R
Investitsiyalarni jalb qilishning asosiy maqsadi — iqtisodiy o‘sishni ta’minlash, zamonaviy texnologiyalarni 

tatbiq qilish va iqtisodiyotning raqobatbardoshligini oshirishdir. Investitsiyalar, birinchi navbatda, yangidan-
yangi ish o‘rinlarini yaratish va jamiyat farovonligini oshirishga xizmat qiladi. Rivojlangan mamlakatlarda 
investitsiyalarni jalb qilish uchun qo‘llaniladigan yo‘nalishlar va strategiyalar quyidagi omillarga bog‘liq:

Qonunchilik va huquqiy muhit: iqtisodiyotning barqarorligi va ishbilarmonlik muhiti davlatning investitsiya 
jalb qilishdagi asosiy shartlaridan biridir. Qonunlar, soliq tizimi va biznes muhiti mukammal bo‘lsa, xususiy 
sektor investorlar uchun keng imkoniyatlar taqdim etadi.

Iqtisodiy barqarorlik: rivojlangan mamlakatlarda iqtisodiy barqarorlik muhim ahamiyatga ega. Bunday 
mamlakatlarda inflyatsiya darajasi nisbatan past, valyuta kursi o‘zgarishlariga sezuvchanlik kam, iqtisodiy 
o‘sish sekin emas.

Texnologik taraqqiyot: investitsiyalarni jalb qilishning yana bir muhim omili — bu texnologik taraqqiyot. Yangi 
innovatsion mahsulotlar va xizmatlar ishlab chiqarishga investitsiyalar talab etiladi. Mikroelektronika, sun’iy 
intellekt texnologiyalari va yuqori texnologiyalar sohasidagi investitsiyalar iqtisodiyotning raqobatbardoshligini 
oshiradi.

Ishbilarmonlik muhiti: rivojlangan mamlakatlar investitsiyalarni jalb qilish uchun kuchli ishbilarmonlik muhitini 
yaratgan. Bunday muhitda investitsiya jarayonlarida hamkorlik imkoniyatlari kengayadi, bu esa iqtisodiyotning 
barqaror rivojlanishini ta’minlaydi.

1-rasm. 2020–2023-yillarda rivojlangan mamlakatlarda jalb qilingan investitsiyalar hajmi8

1-rasm ma’lumotlaridan ko‘rinadiki, 2020–2023-yillar davomida turli mamlakatlardan O‘zbekistonga 
kiritilgan investitsiyalarning miqdori ko‘rsatilgan. Har bir yilda mamlakatlar bo‘yicha investitsiya summalari 
quyidagi tarzda taqdim etilgan:

AQShda har yili investitsiyalar miqdori sezilarli darajada o‘sdi, 2020-yilda 250 million dollardan 2023-
yilda 380 million dollarga yetdi. Bu AQShning O‘zbekistonga bo‘lgan investitsiya qiziqishi yanada oshganini 
ko‘rsatadi.

Yaponiyaning investitsiyalari 2020-yildan 2023-yilgacha o‘rtacha 100 million dollar atrofida bo‘ldi. Bu 
o‘zgarish nisbatan past bo‘lib, Yaponiya investitsiyalari nisbatan barqaror darajada saqlangan.

Germaniyaning investitsiyalari o‘sib borgan, 2020-yildagi 180 million dollardan 2023-yilga kelib 270 million 
dollarga yetdi.

8	  Manba: muallif tomonidan tuzildi.

Buyuk Britaniya: Buyuk Britaniyaning investitsiyalari 2020-yildan 2023-yilgacha o‘sish tendensiyasini 
ko‘rsatgan. 2020-yilda 120 million dollar bo‘lgan bo‘lsa, 2023-yilda 180 million dollarni tashkil etgan..

Fransiyaning investitsiyalari barqaror o‘sishni ko‘rsatgan. 2020-yilda 100 million dollar bo‘lsa, 2023-yilda 
bu miqdor 180 million dollarga yetdi.

Kanadadan kiritilgan investitsiyalar ham o‘sishda davom etgan, 2020-yilda 80 million dollardan 2023-yilda 
140 million dollarga ko‘tarilgan.

Shvetsiyaning investitsiyalari o‘rtacha 70 million dollarga teng bo‘lib, 2020-yildan 2023-yilga qadar kichik 
o‘zgarishlar kuzatilgan.

Shveysariyaning investitsiyalari 2020-yildan 2023-yilgacha 60 million dollardan 80 million dollarga yetdi, 
bu o‘sishni ko‘rsatadi.

Gollandiya investitsiyalari ham barqaror bo‘lgan, 2020-yildan 2023-yilga 50 million dollardan 80 million 
dollarga ko‘tarildi.

2020–2023-yillar davomida AQSh O‘zbekistonga eng yuqori hajmda investitsiya kiritgan mamlakatlardan 
biri sifatida ajralib turadi. Bu mamlakatdan O‘zbekistonga investitsiya miqdori har yili ortib boradi, bu esa AQSh 
investorlarining O‘zbekiston bozoriga qiziqishi ortib borayotganini ko‘rsatadi.

Investitsiya miqdorining o‘sishi va pasayishi: Yaponiyaning investitsiya miqdori nisbatan kichik bo‘lib, 
2020-yildan 2023-yilgacha kam o‘zgarishlarga ega. Boshqa tomondan, Germaniya va Buyuk Britaniya 
investitsiyalarining o‘sishi kuzatilmoqda.

Shu bilan birga, ushbu investitsiyalarning turli tarmoqlarga, masalan, energetika, infratuzilma, texnologiyalar 
va boshqa sohalarga yo‘naltirilganligini aniqlash mumkin. Bu, o‘z navbatida, amalga oshirilayotgan chora-
tadbirlarning natijadorligini ifodalaydi.

X U L O S A  V A  T A K L I F L A R
Rivojlangan mamlakatlarda investitsiyalarni jalb qilishning muvaffaqiyati o‘rganilayotgan mexanizmlar 

va strategiyalarga bog‘liq. Rivojlangan mamlakatlar uchun investitsiyalarni jalb qilish nafaqat iqtisodiyotning 
rivojlanishini ta’minlaydi, balki global raqobatda muvaffaqiyat qozonish uchun muhim omildir. Bu, o‘z navbatida, 
ijtimoiy va iqtisodiy barqarorlikka ham o‘z hissasini qo‘shadi.

